
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ բնապահպանության նախարար

05.02.2015թ. թիվ 1/04.3/10168-15 գրություն
	1. նախագծի հավելվածի 4-րդ կետի՝
1) 3-րդ ենթակետը շարադրել հետևյալ խմբագրությամբ. <<3) Հողերի քիմիական և ֆոնային աղտոտվածության (պեստիցիդներով, ագրոքիմիկատներով, ծանր մետաղներով և այլն) մշտադիտարկումները.>>, քանի որ <<օրգանական>> բառը, եթե այն վերաբերում է օրգանական քիմիական նյութերին, ապա դրանք արդեն ընդգրկված են աղտոտվածության քիմիական գործոնի մեջ, իսկ եթե վերաբերում է <<օրգանական>> պարարտանյութերին, ապա նպատակահարմար չէ հանքավայրերին հարող տարածքներում ուսումնասիրել պարարտանյութերով աղտոտվածությունը, իսկ կենսաբանական նյութերը չեն վերաբերում աղտոտվածության քիմիական գործոնին. 

	Առաջարկությունը  ընդունվել է, նախագծում կատարվել են համապատասխան փոփոխություններ

	Շարադրվել է առաջարկվող խմբագրությամբ

	
	2) 4-րդ ենթակետն անհրաժեշտ է խմբագրել, քանի որ   ջրային ռեսուրսների  աղտոտման տեսակներն են՝ մեխանիկականը, ֆիզիկականը, քիմիականն ու կենսաբանականը.

	Առաջարկությունը  ընդունվել է, նախագծում կատարվել են համապատասխան փոփոխություններ

	Հանվել է <<օրգանական>> բառը

	
	2.Նախագծի հավելվածի 6-րդ կետը շարադրել ինչպես նախկին տարբերակում, այն է՝ հետևյալ խմբագրությամբ. 
    <<6. Շրջակա միջավայրի աղտոտվածության բարձր մակարդակի հետ կապված բնակչության անվտանգության ապահովման և բնակչության առողջության վրա ազդեցության ռիսկերի գնահատման, կանխարգելիչ միջոցառումների ձեռնարկման նպատակով սույն Կարգի 4-րդ կետով սահմանված մշտադիտարկումներ  իրականցնող լիազոր մարմինները մշտադիտարկումների (հանքերի փակումից հետո նաև՝ օգտակար հանածոների արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի) իրականացման արդյունքները տարեկան կտրվածքով ամփոփում են և եռամսյա ժամկետում, իսկ վտանգի հայտնաբերման (շրջակա միջավայրի աղտոտվածության բարձր մակարդակների արձանագրման) դեպքում՝ 24 ժամվա ընթացքում ներկայացվում են Հայաստանի Հանրապետության առողջապահության նախարարություն: Մշտադիտարկ​ման արդյունքների մասին տեղեկատվությունը տրամադրվում է նաև համապատասխան մարզպետարանին, իսկ վտանգի հայտնաբերման դեպքում` նաև համայնքի ղեկավարին:>>.


	Առաջարկությունը  ընդունվել է, նախագծում կատարվել են համապատասխան փոփոխություններ

	Շարադրվել է առաջարկվող խմբագրությամբ

	
	3.Նախագծի հավելվածի 8-րդ կետից առաջարկվում է երկրորդ նախադասությունը, այն է՝ <<Հայաստանի Հանրապետության բնապահպանության նախարարությունը Հանրապետության առողջապահության նախարարությանը տեղեկացնում է նաև մթնոլորտում ցանկացած աղտոտման աղբյուրից վնասակար արտանետումների հետևանքով անբարենպաստ, վտանգավոր և արտակարգ օդերևութաբանական պայմանների մասին:>> բառերը հանել, քանի որ այն կոնկրետ հարաբերություն չի կարգավորում և շարադրանքում պատճառահետևանքային կապը խախտված է (պատճառը վնասակար արտանետումները չեն):
	Առաջարկությունը  ընդունվել է, նախագծում կատարվել են համապատասխան փոփոխություններ

	Շարադրվել է նոր խմբագրությամբ՝ համատեղ քննարկման ընթացքում առաջարկված տարբերակով՝ <<Հայաստանի Հանրապետության բնապահպանության նախարարությունը Հանրապետության առողջապահության նախարարությանը տեղեկացնում է նաև աղտոտման անշարժ աղբյուրներից վթարային կամ զարկային արտանետումների հետևանքով առաջացած մթնոլորտային օդի գերնորմատիվային աղտոտվածության մասին:>> 


